
Vlada Kantona Sarajevo 
Na osnovu člana 26. i 28. stav (1) Zakona o Vladi 

Kantona Sarajevo ("Službene novine Kantona Sarajevo", broj 

36/14 - Novi prečišćeni tekst i 37/14 - Ispravka), a u vezi sa 

članom 170. alineja 26. Zakona o socijalnoj zaštiti, zaštiti 

civilnih žrtava rata i zaštiti porodice sa djecom ("Službene 

novine Kantona Sarajevo", broj 38/14 - Prečišćeni tekst, 38/16, 

44/17, 28/18, 52/21, 40/22 i 13/25), Vlada Kantona Sarajevo, 

na 148. vanrednoj sjednici održanoj 03.02.2026. godine, 

donijela je 

UREDBU 
O IZMJENAMA I DOPUNAMA UREDBE O 

PRIZNAVANJU PRAVA NA TOPLI OBROK U JAVNIM 

KUHINJAMA KANTONA SARAJEVO 

Član 1. 

(Izmjena i dopuna člana 5.) 

U Uredbi o priznavanju prava na topli obrok u javnim 

kuhinjama Kantona Sarajevo ("Službene novine Kantona 

Sarajevo", broj 10/17, 22/19 i 19/22) u članu 5. iza broja: 

"14/09" veznik "i" zamjenjuje se interpunkcijskim znakom 

"zarez", a iza broja: "45/16" dodaje se tekst koji glasi: ",40/18 i 

16/23". 

Član 2. 

(Izmjena i dopuna člana 6.) 

U članu 6. iza riječi: "tekst" veznik "i" zamjenjuje se 

interpunkcijskim znakom "zarez", a iza broja: "38/16" dodaje se 

tekst koji glasi: ", 44/17, 28/18, 52/21, 40/22 i 13/25". 

Član 3. 

(Izmjena člana 11.) 

U članu 11. stav (1) mijenja se i glasi: 

"(1) U Kantonu Sarajevo funkcionišu: Centralna javna kuhinja 

- Crveni križ Kantona Sarajevo, Javna kuhinja 

"Merhamet", Pučka kuhinja "Kruh svetog Ante", 

"Narodna kuhinja Stari Grad - Tetka Zilha" Sarajevo, 

Pučka kuhinja "Jelo na kotačima" - Caritas Vrhbosanske 

Nadbiskupije i Javna kuhinja "Dobrotvor", sa 

punktovima.". 

Član 4. 

(Izmjena člana 13.) 

Član 13. mijenja se i glasi: 

"Član 13. 

(Finansiranje/sufinansiranje) 

(1) Rad javnih kuhinja iz člana 11. ove uredbe 

finansira/sufinansira se iz Budžeta, sa pozicije 

Ministarstva, u dijelu koji se odnosi na: 

a) troškove nabavke pilećeg mesa, junećeg mesa, 

hljeba, svježeg voća i hrane za djecu do jedne 

godine života; 

b) troškove angažovanog osoblja na pripremi i 

distribuciji toplog obroka; 

c) materijalne troškove vezane za pripremu i 

distribuciju toplog obroka, održavanje higijene 

kuhinje i posuđa, dezinfekciju, sanitarni pregled i 

kontrolu hrane, održavanje opreme i inventara javne 

kuhinje. 

(2) Prehrambeni artikli iz stava (1) tačka a) ovog člana 

obezbjeđuju se putem transfera koje Ministarstvo 

dodjeljuje humanitarnim i nevladinim organizacijama pri 

kojima funkcionišu javne kuhinje iz člana 11. ove uredbe, 

te putem Direkcije za nabavku svih ostalih prehrambenih 

artikala potrebnih za pripremu toplih obroka i podjelu 

suhih obroka. 

(3) Humanitarne i nevladine organizacije pri kojima 

funkcionišu javne kuhinje iz člana 11. ove uredbe 

obavezne su da po isteku svakog mjeseca dostavljaju 

Ministarstvu izvještaj o utrošku sredstava iz stava (1) 

tačka a) ovog člana, sa odgovarajućom dokaznom 

dokumentacijom, koja minimalno sadrži narativni i 

finansijski dio. 

(4) Radi izrade godišnje procjene troškova i planiranja visine 

transfera za naredni ugovorni period humanitarne i 

nevladine organizacije pri kojima funkcionišu javne 

kuhinje iz člana 11. ove uredbe su dužne da, najkasnije 60 

dana prije isteka važećeg ugovora koji imaju zaključen sa 

Ministarstvom, dostave Ministarstvu izvještaj o 

prosječnim cijenama prehrambenih artikala iz stava (1) 

tačka a) ovog člana, za svaki mjesec ugovornog perioda 

nabavljenih po osnovu dodijeljenih transfera tokom 

prethodnog ugovornog perioda. 

(5) Ministarstvo sa humanitarnim i nevladinim organiza-

cijama pri kojima funkcionišu javne kuhinje iz člana 11. 

ove uredbe na godišnjem nivou zaključuje ugovore o 

dodjeli transfera, kojim se uređuju visina, namjena i 

dinamika isplate sredstava, način izvještavanja, kontrola 

utroška sredstava, način izbora dobavljača, obaveze 

korisnika transfera kao i sva ostala pitanja koja nisu 

uređena ovom uredbom. 

(6) Visina sredstava iz stava (1) tač. b) i c) ovog člana 

određuje se u skladu sa Pravilnikom o kriterijima za 

utvrđivanje visine sredstava kojima se 

finansiraju/sufinansiraju troškovi pripreme i distribucije 

toplog obroka u javnim kuhinjama ("Službene novine 

Kantona Sarajevo", broj 46/19, 10/20 i 20/23) (u daljnjem 

tekstu: Pravilnik). 

(7) Finansiranje/sufinansiranje troškova iz stava (1) tačka b) i 

c) ovog člana vrši se prema odobrenim sredstvima u 

Budžetu sa pozicije Ministarstva i doznačava se 

humanitarnim i nevladinim organizacijama pri kojoj 

funkcionišu javne kuhinje iz člana 11. ove uredbe, u 

skladu sa Pravilnikom.". 

Član 5. 

(Izmjena člana 17.) 

Član 17. mijenja se i glasi: 

"Član 17. 

(Nadzor) 

Nadzor nad finansijskim poslovanjem humanitarnih i 

nevladinih organizacija pri kojima funkcionišu javne kuhinje iz 

člana 11. ove uredbe, u dijelu utroška sredstava iz Budžeta za 

namjene iz člana 13. ove uredbe i nadzor nad provođenjem iste 

vrše Ministarstvo i Ministarstvo finansija Kantona Sarajevo, 

svako u okviru svoje nadležnosti.". 

Član 6. 

(Ranije započeti postupci) 

(1) Ugovori o nabavci prehrambenih artikala koji su 

zaključeni prema ranijim propisima ostaju na snazi do 

isteka roka na koji su zaključeni ili do raskida tih ugovora. 

(2) Po isteku ili raskidu ugovora iz stava (1) ovog člana, 

nabavka prehrambenih artikala za javne kuhinje vršit će se 

isključivo na način definisan ovom uredbom. 

Član 7. 

(Stupanje na snagu) 

Ova uredba stupa na snagu narednog dana od dana 

objavljivanja u "Službenim novinama Kantona Sarajevo". 

Broj 02-04-3515-1/26 

03. februara 2026. godine 

Sarajevo 

Premijer 

Nihad Uk, s. r. 

 

Na osnovu člana 26. i 28. stav (2) Zakona o Vladi 

Kantona Sarajevo ("Službene novine Kantona Sarajevo", broj 

36/14 - Novi prečišćeni tekst i 37/14 - Ispravka) i člana 6. 

Uredbe o dodjeli transfera neprofitnim organizacijama i 

pojedincima iz Budžeta Kantona Sarajevo ("Službene novine 

Kantona Sarajevo", broj 22/21, 13/22, 21/24 i 10/25), Vlada 

Kantona Sarajevo, na 108. sjednici održanoj 24.12.2025. 

godine, donijela je 


